
        
            
                
            
        

    
	 

	З. ГҮНСАН 

	 

	ДАШМАГ

	 

	“Улсын хэвлэлийн газар” Улаанбаатар хотноо 1986 онд эрхлэн хэвлүүлсэн “ЗҮРХНИЙ ХАРАНГА” номоос

	 

	“Цагаан бамбарууш” хэвлэлийн газарт 2016 онд цахим хэлбэрт хөрвүүлэв.

	Ханджав дэлгүүр хэсэж идэж уух юм цуглуулсаар яваад баахан оройтож ирэв.

	Тэрбээр тортой юмаа дааж ядан хоёрдугаар давхрын шатаар өгсөж явтал гэнэт нөхрийнх нь уурлаж бухимдсан дуу гарч,

	— Хэн чамайг тэг гэсэн юм бэ, дураараа муу золиг, явж олж ир! гэх сонсогдлоо.

	Ханджав, шатны эцсийн гишгүүр дээр өрөөсөн хөлөө тавьж зогсоод цааш юу гэхийг чагнав.

	— Аль вэ яваач ээ! яваач! гэж улам ч чанга хашхирав.

	Энэ Дорлигжав юу болоод нялх амьтныг загнаж, хөөж туугаад байгаа юм бэ гэж бодон аазгай нь хөдөлсөн Ханджав хаалгаа цөм түлхэн орохдоо үүдэнд зогсож байсан хүүгээ золтой л дайраад унагачихсангүй.

	Одхүү урт гэгчийн модон буу барьчихсан доголон нулимстай зогсож Дорлигжав гадагш явах гэж байгаа бололтой хувцсаа яаран өмсөж байлаа.

	Ханджав, тортой юмаа шалан дээр падхийтэл хаяад,

	— Энэ яасан юм бэ гэж нөхрөөсөө асуув.

	— Яасныг өөрөөс нь асуу.

	Ханджав хүүгийнхээ нулимсыг арчиж

	— Миний хүү яасан юм бэ, ээждээ хэлчих гэлээ.

	Одхүү дуугарсангүй.

	— За хэлчих л дээ ээжийнхээ чихэнд гээд тонгойв.

	Одхүүгийн хэлснийг ээж нь гүйцэд дуулсангүй бололтой.

	— Юуг буугаар сольсон гэнэ ээ, бөөрөн саваараа?

	Хүү толгой дохив.

	— Бөөрөн сав гэж юуг хэлж байгаа юм бэ, аль вэ ээждээ заагаад өг.

	Одхүү тэр савны нэрийг хэлж мэдэхгүй тулгамдахдаа асуусан харцаар аав руугаа харав.

	— Наадах чинь нөгөө дашмагийг энэ буугаар сольсон гэнэ, дураараа гэдэг нь...

	— Сүрхий юм болж дээ, түүний төлөө хүүхэд загнаж хөөж туугаад байхдаа яадаг юм бэ. Ах эгч хоёрыг нь дагуулаад зусланд явуулчихъя гэхлээр бага юм, чадахгүй барихгүй гэж маяглаад байсан чинь яалаа, одоо болохоор зодож жанчих нь л холгүй байх шив дээ гэж ширэв татсанаа, миний хүү нүүрээ угаачхаад гадаа гарч, наад буугаараа байлдаж тогло, тэг миний хүү гээд хошуу цорвойв.

	— Юуны чинь байлдаж тоглох, аль вэ явъя, айлын хүүхдийн бууг өгч тэр дашмаг олж ирье. Дорлигжав ингэж хэлээд Одхүүгийн гараас чангаасаар гарч явлаа.

	Ханджав нөхрийнхөө араас муухай харж,

	— Тэгж явдаг яасан гайдаа гарсан хөл вэ, дашмаг, дашмаг л гэх юм. Түүгээр ямар үлийгээ хийдэг байна аа, өтөлсөн хойноо юу яах гээгүй л юм бол... гэж үглэсээр тортой юмаа авч гал тогооныхоо өрөөнд оров.

	 

	* * *

	 

	Аав хүү хоёрын дундах ширээн дээр өнөөх дашмаг тавиастай байна.

	Дорлигжав түүнийг харж шанаа тулан бодолхийлж сууснаа ингэж ярилаа.

	Би тэр үед долоо наймтай л байсан байх. Нэг өглөө намайг унтаж байтал ээж гэнэт тэврэн авч нүүр нүдгүй үнсэж сэрээгээд, миний хүү босоорой! халагдсан цэргүүд ойрхон ирж яваа гэнэ. Дорж ах булаг дээр тааралдаад тэгж хэллээ. Түргэн босож гар нүүрээ угаа, шинэ тэрлэгээ өмсөөд гүйчих гэж хэлэв.

	Би нүдээ нухлан байж,

	— Хаашаа? гэж асуулаа.

	— Янжмаа эгчдээ хэлчхээд ир, нөхрөө хараад сүйд болж байгаа, ээж нь тогоогоо түргэн нэрчхээд цай хоол бэлтгэе, гарч нойроо сэргээ, түргэн гэлээ.

	Би хоймрын авдар дээрээс тэрлэгээ авч хам хумхан ханцуйлаад гэрээс гарав.

	— Тэгээд наранд анивчин байж ийш тийшээ харлаа. Хонь саяхан бэлчсэн бололтой хөгнөөтэй хурга ишиг араас нь харан зүтгэж бүдүүн нарийн дуугаар зэрэг зэрэг майлалдана.

	Ээж гүйж гарч ирэнгээ үүдээ гэр дээр тавьчхаад буцаж орлоо.

	Тугалын зэлний гадсан дээр сууж туяхан хөл дээрээ дэгэлзэж байсан хар хөмсөгтэй хөөрхөн цэнхэр шувуу надаас огт айхгүй байсан хэр нь ээжийг үзээд үргэж нисэв.

	Би, гадаа данханд байсан хүйтэн усаар гар нүүр, чих хүзүүгээ хүртэл угааж нойроо бүрэн сэргээгээд саяхан боссон гэхээргүй болов.

	Ээж тогоо нэрэх болгондоо үүдээ гэр дээр тавиад жалавчныхаа усанд хуруу дүрж үзсэнээ том шар шанагаараа түргэн түргэн утгаж гадагш цацна.

	Ус, шар усны үнэр авсан хуруувчийн чинээ хөх эрвээхий гэрийн үүдээр эргэлдэн нисэж, босон суун зугаална.

	Тэр өдөр ч мөн тийм л байлаа.

	Ялгаатай нь гэвэл ээжийн баярлаж байх гэж жигтэйхэн.

	Царайд нь нэг их сайхан ягаан туяа татаж над руу харах бүртээ инээмсэглээд босож суух, орж гарах нь хүртэл олшроод яг л чихрээр шагнуулсан хүүхэд шиг баярлаж байв.

	Аав ирнэ гэдэг тийм л сайхан юм байж дээ гэж би бодов. Ээж минь юм л бол,

	— Миний хүүгийн аав Халх голд байлдаж яваа, удахгүй халагдаж ирнэ мөн сайхнаа гэх юм уу, намайг уйлж унжсан үед, битгий уйл, чи том болоод аав шигээ эр болно, байлдагч аавын хүү уйлдаггүй юм гэж хэлдэг байлаа.

	Би шинэ тэрлэгээ өмсөөд саахалтын айлууд руу хар хурдаараа гүйж, Янжмаа эгч ээ! халагдсан цэргүүд ирж яваа гэнэ. Дугараа аав чинь ирж яваа гэнэ гэж хашхирсаар хүрч очив. Дугар дуулсангүй бололтой тугалаа туусаар булгийн эх рүү далд орчихлоо.

	Янжмаа эгч өмнөөс гүйж ирмэгцээ намайг бас л тэвэрч үнсээд

	— Танайд хүн ирээ юү, хэн тэгж байна гэж асуув.

	Би ээжийн хэл гэснийг түгдрэн сандран байж хэллээ.

	Янжмаа эгч намайг гэртээ оруулаад, ам чинь алт бол, яасан сайн хүүхэд вэ гээд гар дүүрэн ааруул өрөм өгөв.

	Тэгээд ааруул өрмөө идэж, гар хошуу хоёр салгалгүй явж байгаад нэг хартал Босгын хөтлөөр гурван морьтой хүн гарч ирээд нэлээд наашилчихсан хатируулж явлаа.

	Яг мөн, тоогоороо таарч байна, энэ голоос гурван хүн цэрэгт явсан юм гэнэ лээ гэж бодов.

	Тэгээд ааруул өрөм барьж угтвал аав намайг ховдог хүүхэд гэж бодно гэж зовоод үлдсэн хэсгийг нь өвөртөлж орхив.

	Аав ирлээ, аавдаа үнсүүлнэ гэхээс нэг л хачин яагаад тэгсэн юм бэ бүү мэд.

	Аавыгаа явахад чи дөнгөж дөрөв хүрч байсан гэж ээж маань хэлдэг байв.

	Би аавынхаа тухай төсөөлөн бодож үзлээ.

	Аав намайг гар дээрээ өргөн өхөөрдөж байснаа, миний хүү том эр болоод байгаарай гээд дахин дахин үнсэж газарт буулгалгүй ээжид өгөөд мориндоо мордож байсан шиг санагдана.

	Тэгэхэд ээж яалаа, уйлсан билүү, үгүй билүү... тиймээ, уйлсан, ээж намайг үнсэхдээ хацар нь нойтон байсан  гэж бодогдов.

	Тэгээд хартал нөгөө гурван морьтны хоёр нь саахалтын айлууд руу чиглэж, нэг нь шууд манай руу ирлээ.

	За  тэр шүү аав... аав ирлээ гэж бодонгуут чээж дээр нэг юм тулчхав.

	Нэг бол тэндээ суучихмаар, эсвэл түргэн гүйж очоод ээжийнхээ араар нуугдчихмаар ч юм шиг... би яахаа мэдэхгүй түдгэлзэн зогслоо.

	Өвөрт хийсэн ааруул өрөм нүцгэн биен дээр хүрч мэдэгдэнэ, хөл рүүгээ харлаа, хурга хөөцөлдөж яваад өндгийг нь гэмтээчихсэн эрхий хурууны боолт тун ч эвгүй харагдана.

	Би тэндээ суучихлаа. Аав гадаа очоод бууж байна. Ээж одоо яах бол, аавтай золгох болов уу эсвэл... гэж бодоод сониучлан харж байтал гэр таширлаад далд орчихлоо.

	Би аавын юу ярихыг чагная гэж бодоод тэр дорхноо ухасхийн босож сэмээрхэн явсаар гэрийнхээ гадаа ирлээ.

	Тэгтэл ээж цочсон юм шиг нэг муухай хашхираад дуугүй болсноо мэгшин уйлж эхлэв. Би аль ч учрыг ололгүй айх гайхах зэрэгцлээ.

	Дорлигжав ингэж хэлээд дуугаа намсгахад нөхрийнхөө яриаг нэг их тоосон янзгүй зөөлөн буйданд шигдэн суугаад юм нэхэж байсан Ханджав утас, зүүгээ дэргэдээ тавиад тэр зүг чих тавин чагнав.

	...Ээж уйлах зуураа, ээ хайран сайхан хүн минь, тэгэх гэж даанч яав даа, одоо би өөдөсний чинээ үрд нь юу гэж хэлэх вэ гээд улам ч чанга хашхирлаа.

	Ирсэн хүн миний аав биш байжээ гэдгийг би сая л ойлгож хар аяндаа нулимс бөмбөрөв. Ээж гэрт би гадаа хоёр зэрэг уйллаа. Тэр хүн дүнгэр дүнгэр ярьсаар л байна. Би нулимсаа арчаад хаяа түшин сууж чагнав.

	...Дайснууд гэдэг чинь үлгэрт гардаг «Мангас» л гэсэн үг. Тийм хар мангасууд биднийг алж устгаад газар нутаг, хамаг эд баялгийг минь булааж авах гэж ирчхээд байна, тэгэхлээр бид яах ёстой вэ гэж бодохоор хүн их өөр болчихдог юм билээ.

	Нутгаас очсон бид зоригтой сайн байлдсан, тэр дундаас Батхүү маань бүр ч онцгой. Нэг өдөр манай суман Баянцагааны нуруунд ширүүн тулалдаанд орлоо. Дайсны сум бид хоёрын дэргэд шороо буцалган шаагьж байв.

	Батхүү, амандаа орсон элс шороог тургих зуураа намайг дуудаж

	— Нэг ч сумыг хоосон явуулж болохгүй шүү!

	Гарсан сум бүрийг тэдний толгойд зоогоод өгөх хэрэгтэй гэж хэлээд дахин галлав.

	Тэр хэлсэн үгэндээ эзэн болж, халуун амь, бүлээн цусаа хайрлалгүй тулалдаж байгаад дайсны суманд өртөж эндсэн юм даа гэж хэлээд, уртаар санаа алдах нь сонсогдлоо.

	— Дайснууд хүний тоогоор хэтэрхий илүү байсандаа эрдэн давшиж бид маш хүнд байдалд ороод байтал Зөвлөлтийн цэргийн анги араас ирж биднийг аварсан юм. Тэгээгүй бол бид ч амьд үлдэхгүй байсан... гэснээ гэрийн хаяагаар намайг харчхав бололтой,

	— Хүү чинь ирчхээд байгаа юм биш үү, оруулаач гэлээ.

	Ээж дуугарсангүй.

	— Миний дүү ороод ир, эр хүн чинь тэгж гэрийн хаяа түшиж суудаггүй юм шүү дээ. За одоохон гэж шаардав.

	Би ээжийг өрөвдөж уруу царайлсаар явж орлоо.

	Ээж хэсэг зуур уг дуугүй газар ширтэн сууж байснаа гэнэтхэн,

	— Дорлигжав, нааш ир! гэж ууртай ч юм шиг дуудав. Би явж очоод өвдгийг нь түшиж суулаа.

	— Аав нь ирэхгүй болсон гэнэ ээ, үүнээс хойш харж хүлээх хэрэггүй гэснээ үр минь хүү минь, чи бид хоёр аавгүй болжээ гэж хэлэнгээ нүүрээ миний хацарт нааж уйлав. Ээжийн халуун нулимс миний хүзүү, хоолойг даган урсаж байгааг би бүүр түүрхэн мэдэж байлаа.

	Нэг мэдэхэд нөгөө ах дэргэд ирчихсэн ээж бид хоёрыг аргадаж байлаа. Одоо битгий уйл, сэтгэлээ барь, хүү нь сайхан ээжтэй, ээж нь сайн хүүтэй байсан цагт алзана гэж байхгүй. Өнчрөл зовлонгүй дайн гэж байдаггүй юм шүү дээ, ийм явдал олон хүнд тохиолдож байгаа, энэ өдрөөс эхлэн бүсээ улам чанга бүсэлж гэрт гадаах ажлаа зэрэг амжуулж явахыг бодох хэрэгтэй. Хүү чинь мөдхөн нөмөр түшиг болно, нутгийн ах дүүс та хоёрыг харж хандана гэж хэлэв.

	Ээж жаахан тайвширч өндийлөө.

	...Бид хоёр багаасаа үерхэж өссөн болохоор дайны тэр хүнд үед бүр ч ойр дотно байдаг байв. Би энэ тухайгаа дарга нартаа ярьж оршуулах ёслолыг нь гардаж хийсэн гэснээ цүнхнээсээ нэг сонин янзын сав гаргаж ирээд,

	— Найз маань энэ дашмагийг их хайрлаж үргэлж биедээ авч явдаг байсан юм. Өөрт нь тавьж өгсөн дашмагийг дайсны цэрэг цоо буудчихаар нь хамт байлдаж байсан нэг орос найз нь үүнийг дурсгаж өгсөн юм гэнэ лээ, өөрөө тэгж хэлдэг байсан. Би ямар орос хэл мэдэх биш дээ..

	Энэ гялайтал зурж бичсэн үгнүүд бол «Найз Батхүүдээ дурсгав. Чиний Серёжа 1939 оны 8-р сар 29» гэж байгаа юм гэсэн.

	Та нарт дурсгал болно гэж бодоод аваад ирсэн юм. Хоосон сав хүнд өгдөггүй гэсэн үг байдаг байхаа, тэгж бодоод замын айлаас сүү хийгээд дүүргэчихлээ, өөдөө амтай сав шүү, үүрд хадгалж яваарай гээд ээжид өгөв. Ээж түүнийг хоёр гардан авч уруулдаа хүргээд уйлж байсныг би хэзээ ч мартдаггүй юм. Хожим нь ээжийг өөд болсны дараа энэ дашмагийг авах ёстой хүн нь би болов.

	Энэ ийм л учиртай дашмаг даа. Дорлигжав ингэж яриад хүү, эхнэр хоёр руугаа ээлжлэн харлаа.

	Одхүү гэмшсэн байдалтай доогуур харж,

	— Манай ангийн тэр жаалаас л боллоо. Бөөрөн саваа над өгчих би чамд урт буу өгье, манай өвөө тийм сав хайгаад байдаг юм, малчин хүнд их хэрэгтэй юм гэнэ ээ гээд байхаар нь... гэж бодож суулаа.

	Ханджав нөхрийнхөө өөдөөс баахан харснаа,

	— Чи үүнийг аавын хэрэглэж явсан дашмаг юм гэнэлээ гэдгээс биш ийм учир утгатай юм гэж ярьдаггүй байсан шүү дээ гэв.

	Гэрт хэсэг зуур чимээгүй болов.

	Ногоон даавуун гэртэй «дээлтэй» хүзүүний нь хоёр талаар оруулж ирээд өмнө талд нь зөрүүлж дарсан мөрөвчтэй, ар тал нь түхгэр, өвөр бие нь хотгордуу энэ савыг ажаад байвал үлгэр домог хүүрнэн суугаа хүнтэй их л төстэй мэт санагдана.

	Одхүү тэвчиж чадалгүй ингэж асуулаа.

	— Ааваа, одоо энэ дашмагаа хаана байлгавал дээр вэ?

	— Харин л, дээ, чи юу гэж бодож байна?

	— Ээж нь гал тогооныхоо өрөөнд тавиад сүү хийж байдаг юм бил үү?

	Одхүү нэгийг санав бололтой нүд нь сэргээд ирэв.

	— Үгүй ээ, тэгэхгүй, толины өмнөх цэцгүүдээ авч дотор нь хийгээд номын тавиурынхаа хамгийн дээд талд тусгай суурин дээр тавья. Тэгээд эндээс харж суухад сайхан шүү дээ, тиймээ ааваа гэлээ.

	Дорлигжав юм бодож байснаа,

	— Тэгье, Одхүүгийн хэлснээр болъё.

	Энэ бол жирийн нэг дашмаг биш, бидний аз жаргалын төлөө амь биеэ хайрлалгүй тэмцэж явсан орос, монгол хоёр цэргийн үерхэл, нөхөрлөлийн билэг тэмдэг, тэр ариун үйл хэрэгт алтан амиа зориулсан өвөөгийн чинь гэгээн дурсгалыг мөнхөлсөн үнэт зүйл юм. Тийм болохоор бид үүнийг үе удмаараа дээдлэн хайрлах ёстой гэлээ.

	Одхүү,

	— За ааваа гэсээр босож очоод номын тавиурын дэргэд сандал давхарлан тавилаа.

	Дорлигжав, Ханджав хоёр ч босож ирлээ.

	Зохиолч бид зүрхнийхээ дуудлага, түгшүүр, баясал, гуниг баяр, хүсэл эрмэлзлээрээ бүтээлээ туурвидаг. Одоо ч энэ номын мөр бадаг бүрд эх дэлхийгээ, эх орноо, энх амьдралаа, ирээдүйгээ, аз жаргалаа, ач үрээ, амраг саднаа гэсэн сэтгэл зүрхний түгшүүр баяслаа шингээж орууллаа.

	Энхийг эрхэмлэгч МАХН, ардын төр, ард түмэнтэйгээ нэгэн адил дэлхийн дайн бүү болоосой, цөмийн аюулт зэвсгийг энд тэнд зоогч хөрөнгөт нийгмийн харгис хүчний зүгээс дэлхийг эзэлж ноёрхохын тул юу ч хийхээс буцахгүй байгаа аюулт бодлогын эсрэг дуу хоолойгоо нийлүүлэх тэмцэлд нэмэр болох сон гэсэн оюун санаа маань энд хуримтлагджээ. Бидний энэ нэрийн жагсаалт нь энх тайвны төлөө тэмцэж байгаа ард түмнийхээ жагсаалд байгаа бидний эгнээ гэсэн үг ээ!

	Зохиолчид, дэлхийгээ, эх нутгаа энхрийлэн хайрлаж Америкийн эрх баригч хүчний өдөөж байгаа дайнд шатаалгахгүй сэн гэж хүн бүр хүсэж байгаагаа товч товч дурдсан юм.

	Нарлаг дэлхий минь, алтан дэлхий минь, алаг дэлхий минь, бид газар дэлхийн үр сад, үүлэн өлгийтэй дэлхий минь амгалан байг, цэлмэг тэнгэр минь, мандах наранд энх тайван хэрэгтэй. “Халх голын харанга”, “освенциум”, “салспилс буюу зүрхний цохилт” гэх мэтээр бодол санаагаа түмэнд зарлан илэрхийлж түгшүүр хилэнгээ АНУ-гийн эрх баригчид тэргүүтэй түрэмгий хүчинд илэрхийлж байна.

	Эгэл жирийн бидэнд дайн хэрэггүй гэж эхийн үг, зүрхний үгээ хэлж Зөвлөлт Холбоот Улсын энх тайванч бодлогыг Намтайгаа хамт дэмжиж бид нэг орчлонгийн хүмүүс шүү! гэж олныг уриалж энхийн төлөө амьдаръя, бүтээе гэж байгаа маань энэ номын гарчгуудаас тодорхой.

	Бидний бүтээл-бидний хөдөлмөр, энхийн төлөө тэмцэл. Тийм болохоор энх тайвны төлөө тэмцэнэ гэдэг чинь эх орныхоо хөгжлийн төлөө хөдөлмөрөө зориулна гэсэн үг юм.

	Дайнгүй энх тайван амьдаръя гэвэл харгис хүчин, дайнч ангийн аюулт бодлогыг ойлгон сэрэмжилье гэж зохиолч бид уриалан дуудаж дэлхий дахины шударга түмэн, энхийг эрхэмлэгч зохиолчидтой эв санаагаа нэгтгэж байна.

	Дэлхийг хамарсан дайн, сансрын уудмыг эзэрхсэн дайн болох юм бол бидний бүтээл-уянгын эгшиг дуун, цэлмэг тэнгэрийн дор орших энх сайхан нутаг минь юу болох билээ гэсэн түгшүүр, цөмийн дайн, харгис дайн өдөөгч АНУ-ын империалист милитарист хүчин өөрсдөө ч эх дэлхийд энх үлдэхгүй шүү гэдгийг сануулж байгаа юм.

	 

	Алтан дэлхийн заяа

	Аюулын ирмэг дээр ирлээ

	Амьдрал үхэл хоёр

	Ана мана тулалдаж байна.

	Сүйрлийн хар салхийг

	Хөөргөхийг завдаж байна

	Сөргүүлж тавих бүхнээ

	Өргөх цаг ирээд байна

	Эгэл хүн бүрийд

	Эгнээ хүчээ нэгтгэх

	Ирээдүйн сайхан заяандаа

	Эргэлзээгүй бат итгэх

	Ухаантай үгийн хүдрээ

	Улаан гангийн хайлш шиг

	Ундруулах үүргээ бодож

	Уудам дэлхийд түгээлцье

	 

	гэж энэ номд бичсэн байгаа.

	ЗХУ цөмийн цэнэгт пуужингийн эсрэг, өөрийгөө болон холбоотон орнуудаа хамгаалах арга хэмжээ авч байгаа, авах тухай шийдвэрлэснийг бид баяртай дэмжиж дэлхий ертөнцийг хамгаалан гуравдугаар дайнд хүргүүлэхгүйн төлөө 40 шахам жил тэмцэж ирснийг бодон бодон талархлаа илэрхийлж байдаг санаа сэтгэлийн үг маань ч энд бий.

	 

	«Миний хорьдугаар зуун

	Эв хамтын оргил өөд

	Баттай зорьсон хөгжлийн замаа

	Этгээд бурангуйн хөлд

	Эвдүүлж сэвтээхгүй дэвших

	Он жилүүд!»

	 

	Монголчууд, найрамдал бат байвал энх тайван бат байна гэж итгэдэг тэр итгэл багачууд хүүхдээс аваад өвгөд хөгшдийн сэтгэлд дүүрэн байдаг юм.

	 

	Сүхбаатарын талбайд

	«Энхрий жаалууд

	Зургаа зурав.

	Дайны аюул цаашаа!

	Далай жаргал наашаа!

	Найрамдалд бид үнэнч

	Насаараа бид үерхэнэ гэж зурав»

	 

	Энх тайван, мөнх найрамдлын зураг, үеийн үед үүрд, зурагдаж байх болтугай.

	 

	БНМАУ-ын төрийн шагналт зохиолч С. Удвал

	Д. Нацагдорж : 

	Миний нутаг

	Од

	 

	Ч. Алагсай :

	Эх орны эх

	 

	Д. Алтанхуяг :

	Алаг дэлхий минь амгалан байг

	 

	Д. Банзрагч :

	Миний фронт

	Хэлтэрхий

	Валерий бид хоёр

	Энхийн цагаан билэг

	 

	Н. Банзрагч :

	Он жил улиран одсоор ч...

	 

	Т. Баасансүрэн : 

	Өвгөн улиангар юуны тухай өгүүлэв

	 

	Д. Бямбаа :

	Энх тайван

	 

	Б. Бааст :

	Дайн

	Монгол хүүхдүүдэд хайлсан дууль

	Өндөр уулын оройд өглөө эрт гарлаа би

	 

	Ц. Базаррагчаа :

	Газар дэлхийн үр сад

	 

	С. Баясгалан :

	Гамлетын тангараг

	 

	Ц. Гайтав :

	Дайн, энх

	 

	Д. Гармаа :

	Халуун рашаан

	 

	Ж. Гал :

	Шийдвэр

	 

	Т. Галсан :

	Герострат

	 

	З. Гүнсэн :

	Дашмаг

	 

	Ц. Дамдинсүрэн :

	Бүгдээрээ найрамдахыг бид хүснэ

	 

	С. Дашдэндэв :

	Цэгээн тагтаа, цэнхэр далбаа

	 

	С. Дашдооров :

	Миний төрсөн зуун

	Найрамдал гэдэг эрхэм үг

	 

	Д. Давааням :

	Сүхбаатарын талбайд

	Тоонд би дуртай

	Бодол минь

	 

	Д. Дамбаддаржаа :

	Дэлхий

	 

	Л. Дагвадорж :

	Дэлхий минь, хүмүүс минь

	Талх

	 

	Ж. Дашдондог :

	Сайн байна уу?

	Энэтхэгээс ирсэн захидал

	Зүүдэнд ч оромгүй аймшгийн тухай дууль

	Баяртай

	 

	Ш. Дулмаа :

	Дэлхий амгалан байг

	Буудаж болохгүй амь нас

	 

	3. Дорж :

	Эльбурсийн бэлээс түүсэн Бээбэн Баабан

	Цэлмэг тэнгэр шиг нийгэм

	Нар шингэдэггүй орон

	 

	С. Долд :

	Эхийн сэтгэл

	Лениний шавь

	Лениний туг

	 

	Ш. Жамлийхаа :

	Манайх суудаг гудамж

	Үүл

	 

	Т. Жамъянсүрэн :

	Цөмийн зэвсгийг цөм эсэргүүцнэ

	Эрдэнэ адил хоёр үг

	 

	Л. Зундуй-Ёндон :

	Дуугаа өргөцгөөе

	Би шатах гэж төрөөгүй

	 

	Б. Имашхаан :

	Гянданд ургасан цэцэг (орчуулсан Ш. Жамлийхаа)

	 

	Ж. Какей : 

	Вьетнам эхийн өчил (орчуулсан Ш. Жамлийхаа)

	 

	Ч. Лхамсүрэн :

	Энх найрамдлын төлөө

	Поль Робсонд

	 

	Ж. Лодой :

	Бид мөнх, бид ялна

	 

	Б. Лхагвасүрэн :

	Учирлахын шүлэг

	 

	Д. Мягмар :

	Зүүдэнд үзэгдсэн хувилбар

	 

	Д. Намдаг :

	Үрэгдсэнийг хүлээгч

	 

	Ч. Нацагдорж :

	«Цагаан сарнайн» нээгдээгүй цоморлог

	 

	Ц. Нацагдорж :

	Өвлийн бяцхан өвгөн

	 

	С. Надмид :

	Халх голын харанга

	 

	Д. Намсрай :

	Цагаандай

	 

	Д. Наваансүрэн :

	Гучин жилийн дараа

	Эхийн сэтгэл

	 

	О. Нэргүй :

	Эх дэлхийн мөнх нас

	Диего Гарсио

	Үсэг өрөгчийн үг

	 

	Т. Очирхүү :

	Ээжтэй дэлхийд дайн хэрэггүй

	 

	С. Оюун :

	Орчлонг авч явах хүн танаа

	Цэцгийн таван дэлбээ

	 

	Д. Отгонсүрэн :

	1946 оны хүүхдүүд

	 

	X. Пэрлээ :

	Энх тайван ялагдашгүй

	 

	Д. Пүрэвдорж :

	Хүн төрөлхтөнд өргөх үг

	 

	П. Пүрэвсүрэн :

	Анхаар, хүн ард минь

	Бурхантай ярилцсан минь

	 

	С. Пүрэв :

	Гэгээн өглөө сайн байна уу?

	 

	Б. Ренчин :

	Бид энхийн төлөө

	 

	Д. Сэнгээ :

	Дайныг гаргуулахгүй

	Эх дэлхий энх амгалан болно

	Тагтаа

	 

	Д. Содномдорж :

	Дэлхий та энх амгалан орших болтугай

	 

	А. Самбалхүндэв :

	Ашдын сайхан энхжин мандтугай

	 

	Д. Тарва :

	Саласпилс буюу зүрхний цохилт

	 

	Л. Түдэв :

	Хурааж болох буюу болшгүй зэвсгийн тухай

	 

	X. Тойлыбай :

	Газар эхийн хүсэл

	 

	Б. Төмөртогоо :

	Дэлхийн тэнхлэг

	 

	С. Удвал :

	Сайхан бүсгүй

	 

	Д. Урианхай :

	Итгэл

	Итгэл бол тэмцэл

	 

	Б. Хаянхярваа :

	Бөмбөрцөг та минь амгалан орштугай

	 

	Э. Хархүү :

	Энхийн дуудлага

	Мандах наранд энх тайван хэрэгтэй

	 

	Л. Хуушаан :

	Энх тайвны нэрт дуучин

	 

	Б. Хүрэлбаатар :

	Освенцим

	 

	Ц. Цэдэнжав :

	Дуулим хорвоог найрамдлаар тэврээд давшъя

	 

	М. Цэдэндорж :

	Сэрэхүй

	Манай найрамдал

	 

	Д. Цэдэв :

	Эх талын дуун

	 

	Б. Цэдэндамба :

	Үсэглэл

	 

	Ч. Чимид :

	Бөмбөрцөг

	Дайнгүй дэлхий

	Эгэл жирийн бид

	 

	М. Чимид :

	Үрсээ өргөж наранд баясъя

	 

	Ж. Шагдар :

	Бидний хөлөг-дэлхий

	 

	Жамцын Шагдар :

	Эхийн үг

	 

	Ш. Шажинбат :

	Цагаан алчуур

	 

	Р. Шынай :

	Зүрхний үг (орчуулсан Ш. Жамлийхаа)

	 

	Б. Энэбиш

	Өвөөгийн талбай

	 

	С. Эрдэнэ

	Венсеремос

	Энх тайвнаар амьдрах эрх

	Кхмерийн үлгэр

	Сэтгэлийн Меконг

	 

	Б. Явуухулан :

	Дэлхий

	Бид нэг орчлонгийн хүмүүс

	 

	З. Ядмаа

	Хүн төрөлхтний эрхэм зорилго

